
AFTAKELING VAN KERNWAPENS

1. Hiermee word magtiging verleen, ingevolge die Bevel-en-
Beheerprosedures (LMH/UG/306/4) en onderhewig aan die voorwaardes
van paragrawe 2 en 3 hieronder, om:

1.1 Alle bestaande kernwapens se Beheerde Eenhede sowel as
Wapenstelseleenhede, tesame met materiaal en materiaal=
komponente van onvoltooide wapens te ontkluis.

1.2 Hierdie bogenoemde wapens en onvoltooide wapens af te
takel en die hoogverrykte materiaal onder veilige en sekere
voorskrifte vir berging aan die Atoom Energiekorporasie
te oorhandig.

2. Die aftakeling- en opruimingsproses moet geskied onder toesig
van n stuurgroep bestaande uit senior bestuurders van die SAW,
AEK en Krygkor. Hierdie stuurgroep, wie se opdrag en werkswyse
elders beskryf is, moet:

2.1 Die aftakeling- en opruimingsplan goedkeur.
2.2 Die aftakeling- en opruimingsproses stap-vir-stap magtig.

2.3 ReBlmatig daaroor verslag doen.

8 Om verder te verseker dat die wapenaftakeling en opruimingsproses
met die grootste mate van verantwoordelikheid, veiligheid en
sekerheid geskied, nomineer ek hiermee prof W L Mouton as
onafhanklike ouditeur om die aftakeling- en opruimingsproses
te monitor en om deurlopend daaroor aan my versiag te doen.

